
La sperdita dal simbol naziunal è stada per blers in schoc. keystone

Avant 10 onns ha la 
Swissair fatg naufragi

(lq) strusch in auter fatg è bri-
schà talmain en la memoria
collectiva da la svizra sco la fin
da la swissair dals 2 d’october
2001. Il naufragi è stà ina conse-
quenza d’ina politica da concern
ambiziusa che n’ha betg funcziu-
nà. Cu il siemi da grondezza è
schluppà èn stads ils eroplans cun
la crusch svizra sin lur cuas per
terra. La Societad aviatica svizra è
vegnida en las cifras cotschnas

perquai che la Svizra n’ha betg
fatg part dal territori economic
europeic, EWR, ed ha gì uschia
blers dischavantatgs. Ils mana-
gers han fatg allianzas e participa-
ziuns per ch’il concern possia sur-
viver. Il construct d’ina rait cun
autras societads aviaticas ha custà
bler, ina fusiun fiss stada nunpo-
pulara, damai che la Swissair è
stada a partir da 1931 il simbol
d’identitad da la Svizra. 

(rtr) La rhiienergie planise-
scha da bajegiar a Favugn in
implant solar cun ina surfa -
tscha da 5000 meters quadrat.
Uschè in grond implant na
datti anc betg en Svizra. Quai
di Markus Feltscher, il presi-
dent da la cumissiun d’admi-
nistraziun da Rhiienergie. Il

project che sa numna «Energie
statt Wii» custa radund
tschintg milliuns francs brut-
to. L’implant solar duai la fin
finala producir radund 1 giga-
wat energia per ura ad onn.
Sch’il project vegn realisà han
ils vischins da Favugn da deci-
der ils 11 da mars 2012. 

Planisà l’implant solar svizzer il pli grond

Vinavant sulegliv al nord ed al sid 
Situaziun generala: Ina zona da
pressiun auta vegn ad influenzar
l’aura en il territori alpin. 
Oz: Nord da las Alps e Grischun
central: Sur la tschajera fai aura
detg sulegliva. Sid da las Alps ed
Engiadina: Per gronda part sule-
gliv, vers saira intginas fur-
maziuns da nivels auts.
Prognosa: Nord: Mes -
emna sulegliv, var 22
grads, gievgia per gronda
part sulegliv e venderdi puspè su-
legliv. Giu la Bassa la damaun
adina tschajera auta. Sid: Mesem-
na e gievgia per gronda part sule-
gliv, venderdi mo la damaun fur-
maziuns da nivels, uschiglio era
per gronda part sulegliv.

da Corina Casanova,
 ChanCeliera federala 

D’avair ina spessa rait
sociala e relaziuns da

fiduzia stablas è fitg impur-
tant per quellas e quels che
fan politica. Gia ils organi-
saturs dals cumbats electo-
rals en la Roma antica sa-
vevan che la clav per il suc-
cess en las elecziuns era
d’avair ina massa d’amis e
da partisans sco multiplica-
turs per mobilisar las mas-
sas dals electurs. Ma tgi va-
la precis sco ami u parti-
san? E co pon ins gudagnar
e trate gnair ses simpati-
sants?

Ti stos regurdar els a lur
debits ed a lur duairs»,

recumonda Quintus Tul -
lius Cicero en ses mussavia
per il cumbat electoral a
Marcus, ses frar pli vegl
che ha candidà l’onn 63
avant Cristus sco consul da
Roma. Cun inschign e ru-
tina e surtut cun bunas re-
laziuns possian ins far il
dubel da las vuschs. «Quels
che han debits tar tai ston

chapir ch’i na dat betg in
meglier mument per ta de-
mussar lur engraziaivla-
dad», scriva il giuven Cice-
ro a ses frar ed el cuntinue-
scha: «Quels che lessan in-
satge da tai ston chapir ch’i
na dat betg in meglier mu-
ment per ta render renco-
nuschent.»

autras reglas 
durant il cumbat electoral

En connex cun la tscher-
na dals amis e da parti-

sans (las dunnas n’avevan
quella giada nagin dretg
d’eleger) ha Quintus recu-

mandà a ses frar da betg es-
ser memia pretensius e da
duvrar ina definiziun fitg
averta dal concept «ami»:
«En la temporada dal cum-
bat electoral èsi pussaivel
da far quai che n’è betg
pussaivel uschiglio: Ti pos
guda gnar l’amicizia da
mintgin.» Tuts lessan nati-
ralmain avair l’occasiun da
daventar amis d’in pussai-
vel consul futur. Ils «amis»
dastgian ins supplitgar da
sustegnair l’atgna candida-
tura ed als amis dastgian
ins er far tschertas emper-
mischuns che sveglian lur
solidaritad.

Quintus Tullius Cicero
na dat dentant betg

mo cussegls co gudagnar e
trategnair amis e partisans,
mabain er co cuntanscher
las simpatias dal pievel.
Dapli da quai vegnis vus
lura a savair en la proxima
contribuziun. Tut las istor-
gias e la pussaivladad da
commentar ellas datti sin
mes blog en l’internet sut
www.bk.admin.ch/chance-
liera.

Gudagnar e trategnair 
amis e partisans

■ CurTas isTOrgias daVarT La dEmOCraZia (12) 

■ (lq) L’ovra idraulica pitschna en Val Nandrò da las Ovras electricas da Turitg, EWZ, producescha mintg’onn
radund 6 uras gigawatt electricitad. Quai correspundia al consum da 2200 chasadas. L’EWZ ha investì strusch
23 milliuns francs a Nandrò. L’ovra pitschna po trair a niz fin 2,4 m3/s tar ina scadenza da 78 meters. mad

Steiner banduna il
spital chantunal

(lq) Il spital chantunal e Rolf A.
Steiner, caumedi e manader dal
departament ginecologia ed agid
per pagliolancas, termineschan lur
collavuraziun cun la fin da l’onn.

Fundà pps giuvna
Val Müstair-Valchava
(lq) A Valchava è vegnì fundà la
sonda passada la pps giuvna Val
Müstair-Valchava. Ils 79 pre-
schents han pudì beneventar ble-
ra prominenza. Ils referents èn
stads Toni Brunner, president da
la pps svizra, Jon Peider Lemm
(president pps grischuna) e Clau-
dio Scandella, president da la pps
giuvna grischuna. La partida no-
va exista da 19 commembers. Ella
vegn presidiada dad Andrea Con-
rad, Müstair. Vicepresident è Reto
Michael, Valchava, actuara è Petra
Haldimann, Sta Maria e cassier
Enrico Bott, Valchava. 

